
EA XUNTA
3¢ DE GALICIA

CONVOCATORIA DO CONCURSO DE IMAXES GRAFICAS E PEZAS
AUDIOVISUAIS, CON MOTIVO DO 25 DE NOVEMBRO
“DiA INTERNACIONAL CONTRA A VIOLENCIA DE XENERO"

Con motivo da celebracién do 25 de novembro, Dia Internacional contra a Violencia
de Xénero, a Direccion Xeral de Loita contra a Violencia de Xénero e a Direccion
Xeral de Ordenaciéon e Innovacién Educativa convocan un Concurso de imaxes
graficas e pezas audiovisuais para o ano 2025.

OBXECTO DO CONCURSO

O obxecto do concurso é a realizacion de traballos, consistentes en imaxes graficas
e pezas audiovisuais, con motivo do 25 de novembro, “Dia Internacional contra a
Violencia de Xénero”, coa finalidade de promover a reflexion sobre a loita contra a
violencia de xénero dentro dos centros educativos de Galicia, a través dunha accion
que fomente a participacion cidada no rexeitamento publico e frontal contra a
violencia de xénero e de sensibilizar sobre a importancia de valores como o respecto
e a igualdade entre mulleres e homes.

Os traballos (imaxes graficas e pezas audiovisuais) que resulten gafiadores en cada
categoria poderan ser utilizados pola Xunta de Galicia na conmemoraciéon do Dia
Internacional contra a Violencia de Xénero ou en calquera outra accién ou acciéns de
sensibilizacion contra esta violencia.

BASES DO CONCURSO

1. Participantes

11 Podera participar no concurso calquera centro educativo de ensino non
universitario que imparta ensinanzas de primaria, ESO, bacharelato, formacion
profesional e ensinanzas especiais de artes pldasticas e desefio da Comunidade
Auténoma de Galicia.

1.2 En canto & participacion do alumnado, os traballos poderan realizarse
individualmente ou en grupo, a través de equipos constituidos por unha persoa
docente e por un maximo de 8 alumnos e alumnas. Coa finalidade de promover o
traballo colaborativo, valorarase que a elaboracion das imaxes graficas e pezas
audiovisuais formen parte dun traballo global, que integre a sensibilizacién e a
valoracion critica da resposta colectiva ante a violencia de xénero. Procurarase que
no alumnado participante exista unha representacion equilibrada de nenos e nenas.

1.3 En canto a participacion do profesorado, os traballos deberan estar titorizados
por unha persoa do Claustro, que guiard ao alumnado participante e procurard a
finalidade educativa da actividade.

2. Categorias e modalidades de participacion

2.1 Establécense as seguintes categorias de participacion:

o 1° Categoria: alumnado de 5° e 6° de educacidn primaria, de 1° e 2° de
educacion secundaria obrigatoria (ESO) e de educacién especial.

o 2% Categoria: alumnado de 3° e 4° de educacién secundaria obrigatoria
(ESO), de 1° e 2° de bacharelato (BAC), de FP basica, de ciclos de grao
medio e de ciclos de grao superior.

o 3° Categoria: alumnado das ensinanzas especiais de artes plasticas e
desefio.

2.2 Establécense as seguintes modalidades de participacion:

o Modalidade "Imaxe grafica™ consiste na realizacién dun traballo
grafico (cartel, comic, ilustracion, debuxo...).

o Modalidade "Peza audiovisual™ consiste na realizacion dun traballo
audiovisual (curtas, viodeoclips, performances, flashmob, danza,
videopoemas, textos recitados...).

2.3 Cada centro educativo podera presentar s un traballo en cada categoria e
modalidade de participacion. Os centros que impartan distintas etapas educativas
poderdn participar en varias, sempre e cando propofian un unico traballo por
categoria e modalidade.

3. Tematica

O contido dos traballos deberd enviar unha mensaxe, clara e rotunda, que incida na
reflexion contra a violencia de xénero, promovendo a erradicacion desta violencia e
pofiendo o foco na prevencidn, na deteccién precoz e na intervencidn, de xeito que o
traballo realizado contribla a amplificar a mensaxe do NON & violencia de xénero,
facéndoa chegar a todas partes.

A tal efecto, cada centro participante poderd realizar unha imaxe grafica ou unha
peza audiovisual, coa sua propia version do NON e utilizando unha técnica libre, na
que se transmita esa mensaxe, clara e rotunda, en contra da violencia machista, sen
ningun xénero de dubida.

4. Caracteristicas técnicas e requisitos dos traballos

41 A técnica e o estilo dos traballos serdn libres, debendo respectar as seguintes
caracteristicas:

411 Modalidade "Imaxe grafica™

a) Os traballos graficos (cartel, cdmic, ilustracién, debuxo...) realizaranse en
formato horizontal ou vertical, coas medidas DIN A3 (42 por 29,7 cm).

b) O traballo deberd estar dispofiible en formato papel e en formato
electrdnico, coa extension JPG ou PDF.

41.2 Modalidade "Peza audiovisual™

a) Os traballos audiovisuais (curtas, viodeoclips, performances, flashmob,
danza, videopoemas, textos recitados ..) realizaranse en formato libre e a
través de calquera medio: mébil, tableta ou cdmara. Non poderan ter unha
duracién superior a 2.30 minutos. O formato empregado adecuarase aos
admitidos por Youtube e Facebook.

b) O traballo debe estar dispoiible nun enlace de descarga (Xuntarquivos,
Wetransfer, Dropbox, Box, etc).

4.2 Todos os traballos deberan incluir obrigatoriamente a frase “25 de novembro.
Dia Internacional contra a Violencia de Xénero”, asi como un lema en galego
relacionado coa loita contra a violencia de xénero e o seu rexeitamento.

4.3 Os traballos deberan presentarase en lingua galega e coidaran a calidade
lingtiistica do produto final.

4.4 As composicions e os slogans, asi como todo o traballo no seu conxunto,
deberdn ser orixinais e inéditos, non poderan incluir imaxes ou musica con dereitos
de autoria e non poderdan empregar imaxes ou nomes que identifiquen marcas
comerciais ou persoas recofiecidas no dmbito publico.

4.5 Os traballos non poderan incluir en ningun caso o nome do/da autor/a, o nome
do profesorado que o titorizou nin o nome do centro educativo, asi como calquera
outra referencia que permita identificar a sua autoria, sen prexuizo que
posteriormente ao fallo do xurado se poidan incluir os titulos de crédito que se
considere.

4.6 Os traballos que non cumpran as caracteristicas técnicas e os requisitos
previstos nestas bases quedaran excluidos do concurso. Tampouco serdn tidos en

conta aqueles traballos cuxo tema non sexa o sinalado nestas bases ou que non
fosen realizados baixo a titorizacién do profesorado do centro educativo.

5. Prazo de presentacion

Os centros que desexen participar neste concurso poderan facelo dende o dia
seguinte ao de publicacidon das bases nas paxinas web da Direccidén Xeral de Loita
contra a Violencia de Xénero e da Direccion Xeral de Ordenacién e Innovacién
Educativa ata o dia 7 de novembro de 2025, as 15:00 horas.

6. Forma de envio dos traballos

6.1 Modalidade "Imaxe grafica™

a) Os traballos da modalidade imaxe grafica deberdn remitirse por correo ordinario
en sobre pechado ao seguinte enderezo: Direccidén Xeral de Loita contra a Violencia
de Xénero, edificio administrativo San Lazaro s/n - 15781 Santiago de Compostela,
facendo constar no sobre “Concurso 25 de novembro - Imaxe grafica”.

b) Dentro do sobre debe incluirse o traballo realizado e unha ficha técnica (seguindo
o modelo do anexo | destas bases) coa seguinte informacion:

Modalidade na que participa

Categoria na que participa

Etapa educativa e curso escolar

Nome e apelido do/a autor/a ou autores/as

Docente que titorizou o traballo

Cdédigo e nome do centro

Teléfono de contacto

Enderezo electrénico de contacto

Memoria breve, na que se explique como se realizou o traballo e, o
mais importante, na que se expofa o significado que se procura
transmitir a través da composicion realizada (max. 1.000 palabras).

0O 0O 0O O O O O O O

c) Simultaneamente, os centros tamén deberan enviar o traballo e a ficha técnica a
Direccion Xeral de Loita contra a Violencia de Xénero, en formato PDF ou JPG,
empregando o formato que mellor garanta a calidade das imaxes, ao seguinte
enderezo electrénico: premios25n.igualdade@gmail.com. Esta forma de envio non
exime aos centros de entregar os traballos por correo ordinario, tal e como se indica
no apartado a).

6.2 Modalidade "Peza audiovisual™

Os traballos da modalidade audiovisual remitiranse por correo electrdénico a
premios25n.igualdade@gmail.com, a través dunha ligazén de descarga
(Xuntarquivos, Wetransfer, Dropbox, Box, etc.), incluindo no correo electrénico unha
ficha técnica (sequindo o modelo do anexo | destas bases), co nome “Concurso 25 de
novembro — Audiovisual’, e na que debe constar a seguinte informacion:

Modalidade na que participa

Categoria na que participa

Etapa educativa e curso escolar

Nome e apelido do/a autor/a ou autores/as

Docente que titorizou o traballo

Cdédigo e nome do centro

Teléfono de contacto

Enderezo electrénico de contacto

Memoria breve, na que se explique como se realizou o traballo e, o
mais importante, na que se expofa o significado que se procura
transmitir a través da composicidn realizada (max. 1000 palabras).

0O 0O 0O 0O O O O O O

7. Premios
7.1. Concederanse dous premios por cada categoria e modalidade de participacion.

7.2 O Xurado podera conceder premios compartidos, accésit ou declarar o premio
deserto.

7.3. Os premios consistiran nun cheque regalo para investir no comercio local en
material didactico, deportivo ou tecnoléxico, para cada un dos alumnos e alumnas
integrantes do equipo gafador, valorado en 100€ e en 50€, respectivamente, para o
primeiro e segundo premio, asi como nun lote de libros para o centro.

7.4. Os traballos premiados poderan ser utilizados con motivo da conmemoracién do
Dia Internacional contra a Violencia de Xénero asi como en calquera outro evento ou
publicacién. A Xunta de Galicia resérvase a facultade de inserir os logos que sexan
necesarios, asi como de realizar calquera tipo de modificacién ou variacién dos
elementos do desefio para o seu uso e a sua difusion. En todo caso, farase constar
sempre a autoria dos traballos.

8. Criterios de valoracion

Para a seleccidn dos traballos gafiadores en cada categoria e modalidade de
participacidn teranse en conta os seguintes criterios de valoracién:

a) A transmision dunha mensaxe clara de rexeitamento fronte & violencia de xénero
e a claridade e adecuacion da mensaxe aos obxectivos que se promoven de
prevencién, deteccidon precoz e intervencion fronte a violencia de xénero.

b) A calidade técnica, a orixinalidade e a creatividade.

c) A participacion activa do alumnado.

9. Xurado

9.1 Para o ditame dos premios establecerase un xurado formado por:

o Presidencia: persoa titular da Direccion Xeral de Loita contra a Violencia de
Xénero, ou persoa en quen delegue.

o Vicepresidencia: persoa titular da Direccién Xeral de Ordenacién e Innovacion
Educativa, ou persoa en quen delegue.

o Vogalias: todas as persoas integrantes da Comision Asesora de Publicidade
Non Sexista.

o Secretaria: unha persoa que tefia a condicién de persoal funcionario da
Direccién Xeral de Loita contra a Violencia de Xénero, que actuara con voz
pero sen voto.

9.2 Para asegurar a maxima imparcialidade, o xurado non cofecera a identidade das
persoas participantes no concurso. A Direccion Xeral de Loita contra a Violencia de
Xénero fard chegar os traballos ao xurado e custodiard a documentacion que
identifique o centro e as persoas autoras dos traballos ata que se resolva o
CONCUrsO.

9.3 Para que o xurado se constitla e poida celebrar as sesidns correspondentes
precisarase quérum da maioria das persoas integrantes.

9.4 Os acordos adoptaranse por maioria simple das persoas asistentes e, no caso de
empate, decidird o voto da presidencia.

9.5 O ditame do xurado sera inapelable, tendo ademais as facultades de interpretar
as bases e determinar as normas do seu funcionamento.

10. Entrega de premios

O xurado recofiecerd o valor dos traballos finalistas, do alumnado e do profesorado
encargado de supervisar e titorizalos, nun acto publico onde se fard entrega do
primeiro e segundo premio en cada unha das categorias e modalidades. O lugar, a
data e a hora faranse publicos nas paxinas web Direccion Xeral de Loita contra a
Violencia de Xénero, no portal educativo da Conselleria de Educacién, Ciencia,

Universidades e Formacion Profesional e no portal da Conselleria de Politica Social e
Igualdade.

11. Aceptacién das bases

A participacién no concurso implica a aceptacion integra e incondicional destas
bases.

12. Cesién de dereitos de reproducién, difusidn e exposicidn

121 A participacién neste concurso leva implicita a cesion de dereitos de
reproducion, difusién e exposicién dos traballos premiados; asi como o dereito a
retirar todos os demais traballos que non resultaron premiados.

12.2 En todo caso, sempre que se utilice algin dos traballos premiados cos fins
previstos nestas bases, nel figurarad o nome do centro educativo que o elaborou.

12.3 En cumprimento da normativa vixente sobre proteccidon de datos de caracter
persoal, os datos de cardcter persoal que se faciliten, seran utilizados con fins de
comunicacién nas distintas fases do concurso e en ningun caso seran utilizados con
outra finalidade diferente & indicada nestas bases.

12.4 Os centros participantes seran os responsables ultimos de garantir o pleno
respecto da normativa vixente de materia de proteccion de datos persoais do
alumnado menor de idade que participe ou se vexa exposto nos produtos
presentados a este concurso. Garantirase que a reproducion da imaxe de menores
estarad sempre autorizada con anterioridade conforme a normativa.

12.5 En calquera caso, poderd exercer os dereitos de acceso, rectificacion,
cancelacion e oposicion mediante comunicacion a Direccion Xeral de Loita contra a
Violencia de Xénero. Edificio Administrativo San Lazaro, s/n, 15781, Santiago de
Compostela, ou no enderezo de correo electrénico vx.igualdade@xunta.gal.

Asinado electronicamente en Santiago de Compostela.

Directora Xeral de Ordenacidn e Director Xeral de Loita contra a Violencia
Innovacion Educativa de Xénero

Judith Fernandez Novoa Roberto Barba Alvedro

ANEXO |
CONCURSO DE IMAXES GRAFICAS E PEZAS AUDIOVISUAIS

25 DE NOVEMBRO
“DiA INTERNACIONAL CONTRA A VIOLENCIA DE XENERO"

MODALIDADE NA QUE PARTICIPA
CATEGORIA NA QUE PARTICIPA

ETAPA EDUCATIVA E CURSO ESCOLAR

NOME E APELIDO DO/A AUTOR/A OU AUTORES/AS
DOCENTE QUE TITORIZOU O TRABALLO

CODIGO E NOME DO CENTRO

TELEFONO DE CONTACTO

ENDEREZO ELECTRONICO DE CONTACTO

BREVE MEMORIA (maximo 1.000 palabras)

